
mobil ilovalar va ijtimoiy tarmoqlar orqali savdo-sotiqning rivojlanishiga sabab boʻldi. 

Oʻzbekiston Respublikasida raqamli iqtisodiyotni jadal suʼratlarda rivojlantirish, barcha 

tarmoqlar va sohalarda zamonaviy axborot-kommunikatsiya texnologiyalarini keng joriy etish 

boʻyicha kompleks chora-tadbirlar amalga oshirilmoqda. Bu borada mamlakatimizda raqamli 

industriyani jadal rivojlantirish, milliy iqtisodiyot tarmoqlarining raqobatbardoshligini 

oshirish maqsadida “Raqamli Oʻzbekiston — 2030” strategiyasi qabul qilindi [1]. 

Strategiya O‘zbekiston Respublikasida raqamli iqtisodiyot va elektron boshqaruvni 

rivojlantirish bo‘yicha uzoq muddatli maqsadlar, asosiy yo‘nalishlar va o‘rta va uzoq muddatli 

rivojlanish vazifalarini belgilaydi. Shuningdek, u mamlakatda raqamli taraqqiyotning strategik 

maqsadlari va asosiy e'tibor sohalaridan quyidagilar belgilangan:  

- raqamli infratuzilmani rivojlantirish; 

- elektron hukumatni rivojlantirish; 

- raqamli iqtisodiyotni rivojlantirish; 

- raqamli texnologiyalar milliy bozorini rivojlantirish; 

- axborot texnologiyalari sohasida taʼlim berish va malaka oshirish. 

- hududlarni ijtimoiy-iqtisodiy rivojlantirishning turli sohalarida 400 dan ortiq axborot 

tizimlari, elektron xizmatlar va boshqa dasturiy mahsulotlar joriy etish; 

- iqtisodiyotning real sektori tarmoqlaridagi korxonalarda boshqaruv, ishlab chiqarish 

va logistika jarayonlarini avtomatlashtirish boʻyicha 280 dan ortiq axborot tizimlari va dasturiy 

mahsulotlar joriy etish. 

“Raqamli Oʻzbekiston — 2030” strategiyasi oziq-ovqat mahsulotlari savdosini samarali 

rivojlantirishda yangi texnologiyalardan foydalanishni taqozo etadi. Bular orqali aholini oziq-

ovqat mahsulotlari bilan uzluksiz taʼminlash va oziq-ovqat xavfsizligiga erishishga eʼtibor 

qaratiladi. Bunda bozorlar faoliyatini zamonaviy axborot texnologiyalari va elektron tijorat 

savdosi asosida rivojlantirish hamda elektron tadbirkorlik va bozor koʻrsatkichlarini raqamli 

iqtisodiyot sharoitida rivojlantirish muhim ahamiyatga ega. 

Mavzuga oid adabiyotlar sharhi. Oziq-ovqat mahsulotlari online savdosini rivojlanishi 

va unga taʼsir qiluvchi omillar tahlili iqtisodiyot sohasidagi koʻplagan ilmiy tadqiqot ishlarida 

tadqiqi qilingan. Bunda isteʼmolchilar xulq atvorlarini oʻrganishga qaratilgan konseptual va 

miqdoriy modellar muhim ahamiyat kasb qiladi. Bu mavzu doirasida amalga oshirilgan ilmiy 

tadqiqot ishlarini quyidagi shaklda guruhlagan holda oʻrgandik: 

1. Tranzaksiya xarajatlari, foydalanish uchun qulayligi, vaqtni tejash va boshqa 

oʻzgaruvchilarga asoslangan holda sotish kanallarini afzalliklari va kamchiliklarini aniqlash 

[2,3] 

2. Sotib olish chastotasi, mahsulot xususiyatlari, narx va miqdor boʻyicha sezgirlik, 

brendga sodiqlik xususiyatlaridan foydalangan holda xarid qilish harakati[4,5] 

3. Isteʼmolchilarning psixografik, ijtimoiy-demografik, turmush tarzi kabi 

xususiyatlari tasnifi va onlayn xaridlar tajribasi [6] 

4. Xarid qilish kanalini tanlashda oʻzlarining motivatsiyasi yoki niyatlari (qulaylik, 

maʼlumot qidirish, ijtimoiy oʻzaro taʼsirlar) bilan ajralib turadigan isteʼmolchilar guruhlari [7] 

5. Oziq-ovqat mahsulotlari online savdosini moslashtirishda vaziyat omillarining 

roli [8] 

Tadqiqot metodologiyasi. Tadqiqot ishida ilmiy abstraktsiya, tahlil va sintez, induksiya 

va deduktsiya, tizimli tahlil usullardan foydalanilgan. 

Tahlil va natijalar. Hennchen isteʼmolchilarni oziq-ovqat mahsulotlari sotib olish 

jarayonidagi xatti-harakatlari va xulq-atvorini amaliy tadqiqotlar asosida tadqiq etgan. U 

isteʼmolchilar oziq-ovqat mahsulotlarini kundalik hayotda sotib olishishi va xarid qilish xatti-

harakati maʼlum bir ijtimoiy kontekstga kiritilganiligi va boshqa amaliyotlar bilan oʻzaro 

bogʻliqligini aniqlagan [9]. 

Oziq-ovqat mahsulotlari online savdosi masofaviy savdo shakli sifati qaralib, unda 

savdo-sotiq jarayoni kompyuter tarmogʻi transaksiyalari orqali amalga oshiriladi. Elektron 

biznes transaksiyani amalga oshiradigan hamkorlik munosabatlaridan kelib chiqib, quyidagi 

shakllardagi tadbirkorlik munosabatlari identifikatsiya qilinadi (1-rasm). 

 

 
1-rasm. Oziq-ovqat mahsulotlari online savdosi1 

 

Hozirgi kunda mamlakatimizda oziq-ovqat mahsulotlari onlayn savdosining rivojlanishi 

uchun quyidagilar talab etiladi: 

1. Oziq-ovqat mahsulotlari statsionar chakana savlo tizimining rivojlanishi; 

2. Mahsulotlarni yetkazib berish tizimining rivojlanishi; 

3. Oziq-ovqat mahsulotlari savdosi boʼyicha biznes modellarining shakllanishi; 

 
1 Manba. Muallif ishlanmasi 

4.  Internet tarmog’ini yanada rivojlantirish va ahonini internet savdo 

platformalaridan foydalanish ko’nikmalarini oshirish.  

Mintaqa oziq-ovqat mahsulotlari chakana savdosida online savdoni joriy qilish, 

stationar yoki online savdo shaklini tanlash uchun asos bo’luvch iste’molchilarining xulq-

atvorlari va savdo motivini o’rganish maqsadga muvofiq hisoblanadi. Tadqiqot ishimizda oziq-

ovqat mahsulotlari chakana savdosida online savdoni joriy qilishning azfallik va kamchiliklari 

iste’molchilar nuqtai nazaridan tahlil qilingan (1-jadval). 

1-jadval 

Oziq-ovqat mahsulotlari chakana savdo tizimida online savdoni joriy qilishning 

iste’molchilar nuqtai bazaridan tahlili1 

Afazllilar 1. Vaqtni tejash 

2. Uygacha yetkazib berish 

3. Mahsulot turini tanlashdagi xilma xillik 

4. 24 soat uzluksiz buyurtma berish imkoniyati 

5. Savdo qilish bilan bog’liq stressning yo’qligi 

6. Mahsulot to’g’risida to’liq axborot olish imkoniyati va boshqa 

xaridorlarning shu mahsulot bo’yicha fikrlarini bilish imkoniyati 

7. Yoqmagan mahsulotni qaytarish imkoniyati 

8. Narxlarni solishtirish imkoniyati 

Kamchiliklar 1. Ko’rish, hidlash va xis qilish imkoniyatining yoqligi 

2. Mahsulot sifatiga bo’lgan ishonchning pastligi 

3. Yetkazib berish va saqlash jarayonidagi muammolar 

4. Yetkazib berish bilan bog’liq ortiqcha xarajatlar 

5. Darhol sotib olish imkoiyatining yo’qligi 

6. Sotib olish bilan bo’gliq qoniqish va xursandchilikning yo’qli 

7. Mahsulot sotib olish bilan bo’gliq shaxsiy maslahatning yo’qligi 

 

Oziq-ovqat mahsulotlari online savdosini joriy qilish yoki unga qarshi chiqish boʻyicha 

sanab oʻtilgan sabablarni utilitar va gedonistik motivlarga boʻlish mumkin. Oziq-ovqat 

mahsulotlarini xarid qilishni birinchi navbatda iqtisodiy yoki funksional ehtiyojlarni qondirish 

uchun moʻljallangan optimal, takrorlanadigan jarayon sifatida qabul qiladigan isteʼmolchilar 

oziq-ovqat tanlashda utilitar jihatlarni oʻynaydi. Bularga vaqtni tejash, mahsulot assortimenti, 

narxlarning taqqoslanuvchanligi, shuningdek, qulaylik gʻoyasi bilan bogʻliq barcha omillar 

kiradi.  

Utilitar motivlardan tashqari, xarid qilish joyini, savdo-sotiq kanalini yoki doʻkon 

ichidagi mahsulotlarni tanlashga taʼsir qiluvchi hissiy, ijtimoiy yoki shaxsiy motivlar ham 

mavjud[3]. Gedonistik motivlarda insonlarning mahsulotlarni sotib olish sabablari 

umumlashtirilgan holda aks ettiriladi[4]. Bularga sotib olish jarayonidan zavqlanish, insonlar 

bilan ijtimoiy aloqa oʻrnatish, eng soʻnggi yangiliklardan xabardor boʻlish, boshqalarga 

yaxshilik qilish va savdolashish kabilar kiradi. Oziq-ovqat mahsulotlari online savdosidagi eng 

katta kamchilik va tanqidga sabab boʻlgan sabablar aynan xaridorlarning gedonistik motivi 

 
1 Manba. Muallif ishlanmasi 

bilan boʻgliq boʻlib, u asosan isteʼmolchilaring jamiyatdagi faolligini pasayishiga olib keladi, 

shuning uchun koʻpchilik isteʼmolchilar bu turdagi savdo shaklini tanlashga qarshi chiqishadi.  

Xulosa va takliflar. Iqtisodiyotdagi tarkibiy oʻzgarishlar natijasida oziq-ovqat 

mahsulotlari chakana savdosi bilan shugʻullanuvchi korxonalar hududiy miqyosdagi 

harakatlanish strategiyasini belgilashda statsionar va online savdo shakllarini rivojlantirishda 

quyidagilarga eʼtibor qaratishlari lozim: 

1. Oziq-ovqat mahsulotlari chakana savdosi bilan shugʻullanuvchi korxonalar 

asosan oʻzlarining marketing MIX elementlari qay tariqa amalga oshirish xususan, mahsulot 

assortimenti, xaridorlar bilan muloqot, hududning oʻziga xosliklari va savdo-sotiq qilinadigan 

manzilni tanlash ustuvorlikka ega boʻlishi. 

2. Chakana savdo shaxobchasini joylashtirishda markaziy shaharlardan uzoqda 

yashayotgan aholining oziq-ovqat mahsulotlariga boʻlgan talabini ham oʻrganish. Ular uchun 

stational yoki online savdo qulayligini aniqlash. 

3. Hozirda maishiy xizmat koʻrsatish doʻkonlari koʻlami yanada kengaytirmoqda. 

Biroq, bu taklif kundalik oziq-ovqat mahsulotlariga boʻlgan asosiy taʼminotini taʼminlashga 

katta hissa qoʻsha olmaydi, chunki ularda faqat cheklangan assortimentdagi mahsulotlar taklif 

qilinmoqda. 

4. Chekka hududlardagi aholini oziq-ovqat mahsulotlari bilan taʼminlashda koʻchma 

va mobil savdo shoxobchalarining oʻrni katta, lekin bu savdo korxonalari xaridorlar sonini 

kamligi va tor assortimentdagi mahsulotlarning yetkazib berish imkoniyati sababli bu faoliyat 

bilan uzoq muddat shugʻullanmaslik iqtisodiy jihatdan samarasizligi sababli online savdo 

shaklini joriy qilish imkoniyatlaridan foydalanish. 

5. Oziq-ovqat mahsulotlari chakana savdosi bilan shugʻullanuvchi korxonalar 

xaridorlarga mahsulot yetkazib berish bilan shugʻullanuvchi logistika xizmati koʻrsatuvchi 

korxonalar bilan kooperatsion aloqalarni kuchaytirishga eʼtibor qaratishmoqda, natijada online 

savdo infratuzilmasini samarali tashkil qilish imkoniyati paydo boʻlmoqda. 

Aholining kundalik hayotiga internet kommunikatsiya tizimini keng koʻlamda kirib kelishi va 
ommaviylashishi sababli, oziq-ovqat mahsulotlari online savdosi bilan shugʻullanuvchi 
xaridorlarning koʻpayishi natijasida bozorning yanada kengayishi 

